
गो सेवा व सनातन संस्कृति के प्रचार के लिए सहयोग जरूरी: स्वामी कृष्णानंद

सेवा केंद्रों से लौटाए जा रहे लोग, बर्थ सर्टिफिकेट में नाम जोड़ने का काम भी नहीं

40 दिवसीय धार्मिक उत्सव का श्री सुंदरकांड महिमा कथामृत के साथ हुआ समापन, श्रद्धालुओं को किया सम्मानित 

पुराने रिकॉर्ड का हवाला देकर आवेदन लेने से किया इन्कार, परेशानी झेल रहे लोगों ने की जांच और कार्रवाई की मांग

धार्मिक उत्सव

लक्की भट्टी | लुधियाना 
समर न य्ूज 

गो राष्ट्र रक्षा एवं विश्व मंगल की 
कामना को समर्पित 40 दिवसीय 
धार्मिक उत्सव का भव्य समापन 
श्री दुर्गा माता मंदिर, भाई रंधीर 
सिंह नगर में श्री सुंदरकांड महिमा 
कथामृत के साथ श्रद्धा और 
उत्साहपूर्वक संपन्न हुआ।
  गोसेवा मिशन के अध्यक्ष स्वामी 
कृष्णानंद जी महाराज और गौ 
सेवा मिशन लुधियाना के अध्यक्ष 
बिट्टू गुंबर ने इस अवसर पर सभी 
सनातनियों एवं गो भक्तों का 
आभार व्यक्त किया। उन्होंने बताया 
कि गो राष्ट्र रक्षा एवं विश्व मंगल 
की भावना को समर्पित यह 40 
दिवसीय धार्मिक आयोजन समाज 

में गोसेवा, धर्म और संस्कृति के 
प्रति जागरूकता बढ़ाने के उद्देश्य से 
आयोजित किया गया। कार्यक्रम में 
वैष्णवाचार्य गिरधर गोपाल शास्त्री 
ने श्री संुदरकांड महिमा कथामृत का 
रसपूर्ण वाचन किया। वहीं स्वामी 

गोपालानंद जी महाराज ने गो माता 
की महिमा का वर्णन करते हुए कहा 
कि गौ माता केवल पशु नहीं, बल्कि 
सनातन संस्कृति में पूजनीय और 
मातृ स्वरूप हैं। उन्होंने गो सेवा, 
गो संरक्षण और गोपालन के महत्व 

पर प्रकाश डालते हुए कहा कि गौ 
सेवा से व्यक्ति के जीवन में सुख-
समृद्धि आती है तथा धर्म की रक्षा 
होती है।समापन अवसर पर स्वामी 
कृष्णानंद जी महाराज और बिट्टू 
गुंबर ने आयोजन में सहयोग देने 

वाले श्रद्धालुओं एवं समाजसेवियों 
को सम्मानित भी किया। 
अमृतसर से आए भजन गायक 
चंद्रकला और सोमनाथ बबू ने 
भक्तिमय भजनों की प्रस्तुति देकर 
श्रद्धालुओं को मंत्रमुग्ध कर दिया। 

इस अवसर पर सरताज डूंगर, 
सुरिंदर मुरारी, रोहित मल्होत्रा, 
सुनील शारदा सहित बड़ी संख्या 
में श्रद्धालु उपस्थित रहे।स्वामी 
कृष्णानंद जी महाराज ने कहा कि 
गौ सेवा केवल धार्मिक आस्था 
का विषय नहीं, बल्कि भारतीय 
संस्कृति और मानव कल्याण का 
आधार है। 
   प्रत्येक सनातनी का कर्तव्य है कि 
वह गो संरक्षण और गौ सेवा के लिए 
आगे आए, तभी समाज और राष्ट्र 
का कल्याण संभव है।बिट्टू गुंबर 
ने कहा कि गौ सेवा मिशन आगे 
भी ऐसे धार्मिक एवं जनजागरण 
कार्यक्रम आयोजित करता रहेगा, 
ताकि युवाओं में सनातन संस्कृति, 
गो संरक्षण की भावना को और 
अधिक मजबूत किया जा सक।े

राजवीर बक्शी | लुधियाना 
समर न्यूज 

शहर के विभिन्न सेवा केंद्रों में जन्म 
प्रमाण पत्र (बर्थ सर्टिफिकटे) में 
बच्चे का नाम दर्ज कराने पहुंचे 
लोगों को कथित तौर पर गुमराह 
किए जाने का मामला सामने आया 
है। आरोप है कि सेवा केंद्रों के 
कर्मचारी पुराने रिकॉर्ड का हवाला 
देकर आवेदन लेने से इन्कार कर 
रहे हैं और लोगों को सीधे नगर 
निगम के जोन-ए कार्यालय भेज 
रहे हैं। 
  इससे लोगों को बार-बार 
चक्कर लगाने पड़ रहे हैं और उन्हें 
अनावश्यक परेशानी का सामना 
करना पड़ रहा है। नगर निगम के 

जोन-ए स्थित पूछताछ केंद्र पहुंचीं 
पूनम और आशा रानी ने बताया 
कि वे अपने बच्चों के जन्म प्रमाण 
पत्र में नाम जुड़वाने के लिए दरेसी, 
समराला चौक और नूरवाला रोड 
स्थित अलग-अलग सेवा केंद्रों 

में गई थीं। लेकिन तीनों जगह 
कर्मचारियों ने उनका आवेदन लेने 
से मना कर दिया। कर्मचारियों का 
कहना था कि रिकॉर्ड पुराना होने 
के कारण यह कार्य सेवा केंद्रों पर 
नहीं होगा और इसके लिए निगम 

कार्यालय जाना पड़ेगा। पीड़ित 
महिलाओं का कहना है कि यदि 
सेवा केंद्रों पर यह सुविधा उपलब्ध 
है तो आवेदन वहीं स्वीकार किए 
जाने चाहिए। सही जानकारी न 
मिलने के कारण उन्हें कई जगहों 
के चक्कर लगाने पड़े, जिससे 
समय और पैसे दोनों की बर्बादी 
हुई। उन्होंने प्रशासन से मांग की 
कि सेवा केंद्रों के कर्मचारियों को 
स्पष्ट दिशा-निर्देश जारी किए जाएं, 
ताकि आम लोगों को इस तरह की 
परेशानी न उठानी पड़े।
   स्थानीय लोगों ने भी सेवा केंद्रों 
की कार्यप्रणाली पर सवाल उठात े
हुए कहा कि यदि किसी विशेष 
मामले में निगम कार्यालय भेजना 
आवश्यक हो तो उसका स्पष्ट 

कारण बताया जाना चाहिए। उन्होंने 
पूरे मामले की जांच कर जिम्मेदार 
कर्मचारियों के खिलाफ कार्रवाई की 
मांग की है।

लक्की मेहता | लुधियाना 
समर न्यूज 

सेंट्रल हल्के के वार्ड-83 की 
आजाद पार्षद मोनिका जग्गी ने 
कहा कि उनके वार्ड में करीब 12 
हजार मतदाता हैं और इसके अंतर्गत 
लगभग 15 मोहल्ले आते हैं। उन्होंने 
बताया कि वार्ड के विकास कार्यों 
और लोगों की समस्याओं के 
समाधान में उनके पति दविंदर जग्गी 
लगातार उनके साथ कंधे से कंधा 
मिलाकर काम करते हैं।
  दविंदर जग्गी ने बताया कि 
उनका परिवार वर्ष 1946 से ही 
समाज सेवा और जनसेवा से जुड़ा 
रहा है। उनके स्वर्गीय पिता कृष्ण 
लाल जग्गी जनसंघ और बाद में 
जनता पार्टी से जुड़े रहे और हमेशा 

सामाजिक कार्यों में सक्रिय रहे। 
दविंदर जग्गी ने बताया कि बचपन 
से ही उन्होंने अपने पिता के साथ 
लोगों के बीच रहकर उनके सुख-
दुख साझा किए और समस्याओं 
को समझा। युवावस्था में युवा 
मोर्चा, मंडल प्रधान सहित विभिन्न 
जिम्मेदारियां निभाते हुए उन्हें समाज 
सेवा की प्रेरणा मिली, जिसे वह 
आज भी जारी रखे हुए हैं।
   उन्होंने बताया कि वर्ष 2012 
में उनकी पत्नी मोनिका जग्गी 
भाजपा के टिकट पर पार्षद बनी थीं। 
इसके बाद वर्ष 2024 में आजाद 
उम्मीदवार के रूप में चुनाव लड़ते 
हुए जनता के प्यार और विश्वास से 
करीब 700 वोटों के अंतर से जीत 
हासिल कर दोबारा पार्षद बनने का 
मौका मिला।

 वार्ड-83 की पार्षद मोनिका जग्गी बोलीं- 12 हजार मतदाताओं वाले वार्ड में विकास कार्यों को दे रहे प्राथमिकता

सुबह-सवेरे साइकिल पर निकलते हैं दविंदर जग्गी 
कहा, पहले देखता हूं वार्ड, फिर शुरू होता है दिन

कई नई सड़कों की फाइलें मंजूर 

हर सुबह साइकिल से वार्ड का निरीक्षण

35 स्ट्रीट लाइटें लगवाईं

साइकिल बेचने की रंजिश, साथी ने धारदार हथियार से काटा; नशे में था

दविंदर जग्गी ने कहा कि उनके कार्यालय में वार्ड का कोई भी निवासी 
अपनी समस्या लेकर आता है तो उसका समाधान करवाने की पूरी कोशिश 
की जाती है। नगर निगम से संबंधित विभिन्न प्रकार के फॉर्म भी कार्यालय में 
ही भरवाए जाते हैं ताकि लोगों को निगम कार्यालय के चक्कर न लगाने पड़ें।
उन्होंने बताया कि वाल्मीकि घाटी, पुरानी माधोपुरी, मेहमूदपुरा, कल्याण 
नगर, बाजवा नगर और ब्रह्मपुरा की कई नई सड़कों की फाइलें मंजूर हो 
चुकी हैं, लेकिन नगर निगम की ओर से वर्क ऑर्डर जारी करने में देरी हो 
रही है। इस संबंध में निगम कमिश्नर को पत्र भी लिखा जा चुका है।

दविंदर जग्गी ने बताया कि उनकी 
दिनचर्या की सबसे खास बात यह 
है कि वह हर सुबह साइकिल पर 
पूरे वार्ड का दौरा करते हैं। इस 
दौरान गलियों, सड़कों, सफाई 
व्यवस्था और अन्य कमियों का 
निरीक्षण करते हैं। साथ ही रास्ते 
में मिलने वाले लोगों से बातचीत 
कर उनकी समस्याएं सुनते हैं और 
संबंधित अधिकारियों से उनका 
समाधान करवाने का प्रयास करते 
हैं। उनका कहना है कि लोगों के 
बीच रहकर ही उनकी वास्तविक 
जरूरतों को समझा जा सकता है।

वार्ड की सफाई एवं स्वच्छता 
का रखा जाता है ध्यान 
दविंदर जग्गी ने बताया कि वार्ड में 
नियमित सफाई अभियान चलाया 
जाता है तथा समय-समय पर 
फॉगिंग भी करवाई जाती है ताकि 
लोगों को स्वच्छ और सुरक्षित 
वातावरण मिल सके।

उन्होंने कहा कि जहां सीवरेज और पेयजल पाइपलाइन की मरम्मत की 
जरूरत होती है, वहां तुरंत काम कराया जाता है और जहां नई पाइपलाइन 
की आवश्यकता होती है, वहां नई लाइनें डलवाई जा रही हैं। जरूरत पड़ने 
पर सुपर सक्शन मशीन भी लगवाई जाती है। वार्ड के डार्क स्पॉट वाले 
इलाकों में अब तक करीब 35 स्ट्रीट लाइटें लगवाई जा चुकी हैं, जबकि 
लगभग 50 और लाइटों की जरूरत है।

सेवा केंद्रों के जिला मैनेजर 
मनदीप ने कहा कि उन्हें इस संबंध 
में अभी तक कोई शिकायत प्राप्त 
नहीं हुई है। सेवा केंद्रों में संबंधित 
फाइलें जमा की जाती हैं। यदि 
कोई कर्मचारी लोगों को गुमराह 
कर रहा है तो मामले की जांच 
कर आवश्यक आदेश जारी किए 
जाएंगे, ताकि भविष्य में किसी भी 
नागरिक को इस तरह की परेशानी 
का सामना न करना पड़े ।

क्या बोले जिला मैनेजर

समर न्यूज | जगराओं/लुधियाना 

लुधियाना में जगराओं कस्बे के 
गांव कुलार में सोमवार सुबह एक 
मजदूर का शव खून से लथपथ 
हालत में मिला। पुलिस को खेतों 
में बनी मोटर के पास शव मिलने 
की सूचना मिली। इसके बाद थाना 
चौकीमान पुलिस मौके पर पहुंची 
और जांच शुरू कर दी।
   प्रारंभिक जांच में सामने आया 
है कि साइकिल बेचने को लेकर 
हुए विवाद में मजदूर की हत्या की 
गई है। मृतक की पहचान बिहार 
के लक्ष्मीपुर बिलाही गांव निवासी 
वैजनाथ यादव (लगभग 50 वर्ष) 

के रूप में हुई है। वैजनाथ पिछले 
करीब 22 वर्षों से गांव कुलार में 
प्रदीप सिंह के खेत की मोटर पर 
रहकर मजदूरी कर रहे थे।
  साइकिल बेचने को लेकर 
कुछ दिन पहले हुआ था विवाद
पुलिस जांच के मुताबिक, आरोपी 
चकलेश यादव भी मृतक के ही गांव 
का रहने वाला है। कुछ समय पहले 
चकलेश ने वैजनाथ की साइकिल 
बेच दी थी, जिसको लेकर दोनों 
के बीच लंबे समय से विवाद 
चल रहा था। रविवार देर रात यह 
विवाद इतना बढ़ गया कि आरोपी 
ने वैजनाथ पर धारदार हथियार से 
हमला कर दिया, जिससे उनकी 

मौके पर ही मौत हो गई। घटना का 
पता सोमवार सुबह तब चला जब 
खेत मालिक ने शव देखकर पुलिस 
को सूचना दी।
   आरोपी और मृतक दोनों बिहार में 
एक ही गांव के निवासी थे और लंबे 
समय से कुलार गांव में मजदूरी कर 
रहे थे। स्थानीय लोगों में चर्चा है कि 
आरोपी शराब पीने का आदी है और 
उसने रविवार को शराब के नशे में 
इस वारदात को अंजाम दिया। थाना 
चौकीमान के प्रभारी सुखविंदर सिंह 
पुलिस टीम के साथ घटनास्थल 
पर पहुंचे। पुलिस ने शव को कब्जे 
में लेकर पोस्टमॉर्टम के लिए भेज 
दिया है।

समर न्यूज | खन्ना

खन्ना में महिला पर हुए जानलेवा 
चाकू हमले के मामले में पुलिस जांच 
में चौंकाने वाला खुलासा हुआ है। 
शुरुआती तौर पर जिस वारदात को 
लूटपाट की कोशिश माना जा रहा 
था, वह करीब 20 साल पुराने प्रेम 
संबंध और आपसी विवाद का मामला 
निकला। 
  मुख्य आरोपी गुरहरप्रीत सिंह उर्फ 
शरणजीत सिंह निवासी हरियो कलां, 
समराला को गिरफ्तार कर लिया है। 
उसके दो साथियों की तलाश जारी है। 
पुलिस के अनुसार आरोपी ने घर से 
सब्जी मंडी जाते समय उस पर चाकू 
से हमला कर दिया। सिर, गर्दन, छाती 
और पेट पर करीब 10 वार किए थे।

समर न्यूज |  लुधियाना

लुधियाना। लुधियाना में तेज रफ्तार 
ट्रक ने एक्टिवा सवार एडवोकेट 
को जोरदार टक्कर मार दी। हादसे 
में वह गंभीर रूप से घायल हो गए, 
जिन्हें तुरंत फोर्टिस अस्पताल ले 
जाया गया, जहां डॉक्टरों ने उन्हें 
मृत घोषित कर दिया। 
   मृतक की पहचान शिव प्रेम 
सिंह के रूप में हुई है, जो शिवानी 
अस्पताल के पास कोहाड़ा के 
निवासी थे। शिव प्रेम सिंह पेशे से 
एडवोकेट थे। वे चंडीगढ़ रोड की 
ओर से एक्टिवा पर सब्जी लेकर 
लुधियाना लौट रहे थे। इसी दौरान 
पीछे से आ रहे एक बेकाबू ट्रक 
ने लापरवाही से उन्हें टक्कर मार 
दी और अपनी चपेट में ले लिया। 
मृतक एडवोकेट शिव प्रेम सिंह 

अपने पीछे पत्नी और चार बच्चों 
को छोड़ गए हैं। परिवार में दो बेटे 
और दो बेटियां हैं, जबकि उनकी 
पत्नी गृहिणी हैं। पिता का साया उठ 
जाने से पूरे परिवार में मातम पसरा 
हुआ है और परिजनों का रो-रोकर 
बुरा हाल है।
   मृतक के बेटे लवदीप सिंह ने 
पुलिस को दिए बयान में बताया कि 
आरोपी ट्रक ड्राइवर ने तेज रफ्तार 
और लापरवाही से वाहन चलाते 
हुए उनके पिता को टक्कर मारी। 
थाना फोकल पॉइंट की पुलिस 
ने शिकायत के आधार पर ट्रक 
चालक  के खिलाफ मामला दर्ज 
कर कारवाई शुरु कर दी है। मामले 
की आगे की जांच हेड कांस्टेबल 
गुरदीप सिंह और एएसआई राकेश 
कुमार द्वारा की जा रही है। पुलिस 
आरोपी की तलाश में जुटी हुई है।

ट्रक के कुचलने से  एक्टिवा 
सवार एडवोकेट की हुई मौत

पत्नी भोपाल में, पुलिस 
सीसीटीवी और फॉरेंसिक साक्ष्यों 
के आधार पर जांच में जुटी

दलजीत विक्की, गुरमीत सिंह  
समर न्यूज | लुधियाना 

लुधियाना के गांव जंडियाली में एक 
स्कूल प्रिंसिपल और वकील की 
बेरहमी से हत्या का सनसनीखेज 
मामला सामने आया है। मृतक की 
पहचान 50 वर्षीय इकबाल सिंह के 
रूप में हुई है, जो अपने घर में ही 
धालीवाल स्कूल चलाते थे।
   इस स्कूल में आठवीं कक्षा तक 
के बच्चों को शिक्षा दी जाती थी। 
जानकारी के मुताबिक, देर रात दो 

हमलावर घर में घुस आए और 
इकबाल सिंह तथा उनके बेटे को 
बंधक बना लिया। घटना के दौरान 
हमलावरों ने इकबाल सिंह की 
धारदार हथियार से हत्या कर दी। बेटे 

युवी के शोर मचाने पर आसपास के 
लोग मौके पर पहुंचे और तुरंत पुलिस 
को सूचना दी गई। सूचना मिलते ही 
थाना जमालपुर पुलिस और सीआईए 
की टीमें घटनास्थल पर पहुंचीं और 

जांच शुरू कर दी। शुरुआती जांच 
में मृतक की गर्दन पर गहरे कट का 
निशान मिला है।
   फॉरेंसिक टीम ने मौके से अहम 
साक्ष्य जुटाए हैं, जबकि आसपास 
लगे सीसीटीवी कैमरों की फुटेज भी 
खंगाली जा रही है। बताया जा रहा 
है कि मृतक की पत्नी वकालत की 
परीक्षा देने भोपाल गई हुई हैं। उनके 
लौटने के बाद ही पोस्टमार्टम की 
प्रक्रिया पूरी की जाएगी। फिलहाल 
पुलिस हत्या के कारणों और फरार 
आरोपियों की पहचान के लिए हर 
पहलू से जांच कर रही है। इलाके 
में इस वारदात के बाद दहशत का 
माहौल है।

दलजीत विक्की, जगमीत सिंह  
समर न्यूज | लुधियाना 

चंडीगढ़ रोड के सेक्टर-32 
में रविवार देर शाम हुई एक 
सनसनीखेज वारदात ने पूरे इलाके 
में दहशत फैला दी। आपसी रंजिश 
के चलते 10 से 12 हमलावरों ने 
तीन युवकों पर हमला कर दिया। 
हमलावरों ने गोलियां भी चलाईं 
और 23 वर्षीय युवक शुभम को 
घायल अवस्था में इनोवा कार 
में अगवा कर फरार हो गए। इस 
मामले थाना डिवीजन सात की 
पुलिस ने हत्या के प्रयास और 
अपहरण का मामला दर्ज कर 
एक आरोपी को सोमवार को काबू 
किया है।
   जानकारी के मुताबिक, तीन 
दोस्त सेक्टर-32 स्थित न्यूट्री 
कुलचा खाने पहुंचे थे। इसी 
दौरान 10 से 12 युवक वहां पहुंचे 
और उन्होंने तीनों को घेर लिया। 
आरोप है कि हमलावरों ने तेजधार 
हथियारों से हमला किया और 
दहशत फैलाने के लिए दो राउंड 
हवाई फायरिंग भी की। हमले में दो 
युवक गंभीर रूप से घायल हो गए। 
इनमें शुभम नाम का युवक मारपीट 
के दौरान बेहोश हो गया। इसके 
बाद हमलावर उसे घायल हालत 

में ही जबरन अपनी इनोवा कार 
में डालकर मौके से फरार हो गए। 
घटना के बाद इलाके में अफरा-
तफरी मच गई।
   घटना की सीसीटीवी फुटेज भी 
सामने आई है, जिसमें हमलावर 
युवकों का पीछा करते और 
फायरिंग करते दिखाई दे रहे हैं। 
फुटेज में गोलियों की आवाज 
भी साफ सुनाई दे रही है, जो इस 
वारदात की गंभीरता को दर्शाती है।
सूचना मिलते ही थाना डिवीजन 
नंबर-7 की पुलिस और स्पेशल 
ब्रांच की टीम मौके पर पहुंची। 
पुलिस ने घटनास्थल से दो खोखे 
बरामद किए हैं। थाना प्रभारी 
इंस्पेक्टर गगनदीप सिंह मल्होत्रा ने 
शुभम के अपहरण की पुष्टि करते 
हुए बताया कि शहरभर में नाकाबंदी 
कर दी गई है और आरोपियों की 

तलाश के लिए अलग-अलग 
टीमें गठित की।  वही सोमवार 
को पुलिस ने इस मामले में तत्पर 
कार्यवाही करते एक युवक को 
काबू कर उस पर हत्या के प्रयास 
और अपहरण का मामला दर्ज 
कर एक आरोपी को को काबू कर 
उससे पिस्तौल बरामद किया है 
और अन्य आरोपियों की तलाश में 
पुलिस छापेमारी कर रही है।

समर न्यूज | लुधियाना 
 

भीषण गर्मी के मौसम में लुधियाना 
की ग्रेवाल कॉलोनी में बिजली 
विभाग की लापरवाही के चलते 
लोगों को भारी परेशानी का सामना 
करना पड़ा। गली नंबर 4 में लगे एक 
बिजली ट्रांसफार्मर में अचानक आग 
लग गई, जिसके बाद पूरे इलाके की 
बिजली आपूर्ति ठप हो गई है। 
   पिछले 13 घंटों से बिजली न होने 
के कारण घरों में पानी की सप्लाई भी 
बंद है। भीषण गर्मी के बीच बिजली 
और पानी की किल्लत से स्थानीय 
लोगों का हाल बेहाल है और इलाके 
का जनजीवन पूरी तरह प्रभावित हो 
गया है। घटना रविवार रात करीब 
9:30 बजे की है। नीरज चोपड़ा 

और स्थानीय लोगों ने बताया कि 
गली नंबर 4 में लगे ट्रांसफार्मर से 
काफी समय से तेल रिसाव हो रहा 
था। इसी रिसाव के कारण अचानक 
शॉर्ट सर्किट हुआ और ट्रांसफार्मर में 
आग लग गई। आग की लपटें और 
धुएं का गुबार देखकर इलाके में 
दहशत फैल गई। 
  आनन-फानन में लोगों ने इसकी 
सूचना बिजली विभाग और फायर 
ब्रिगेड को दी। गनीमत यह रही कि 
इस हादसे में कोई जानी नुकसान नहीं 
हुआ, लेकिन ट्रांसफार्मर पूरी तरह 
जलकर खाक हो गया। ट्रांसफार्मर 
फुंकने के कारण ग्रेवाल कॉलोनी 
और आसपास के इलाकों में पिछले 
13 घंटों से पूरी तरह ब्लैकआउट है। 
बिजली न होने का सीधा असर पानी 

की सप्लाई पर पड़ा है। घरों में मोटरें 
न चलने के कारण टंकियां खाली 
हो चुकी हैं।
  लोग पीने और रोजमर्रा के इस्तेमाल 
के पानी के लिए परेशान हैं। भीषण 
गर्मी में महिलाएं, बच्चे और बुजुर्ग 
बिना पंखे और कूलर के बेहाल हो 
रहे हैं, जिससे जनजीवन पूरी तरह 
प्रभावित हो गया है। इलाका निवासियों 
में पावरकॉम की कार्यप्रणाली को 
लेकर भारी रोष है। लोगों का कहना है 
कि अगर समय रहते ट्रांसफार्मर से हो 
रहे तेल रिसाव पर ध्यान देकर उसे 
ठीक कर दिया जाता, तो इतना बड़ा 
हादसा नहीं होता। लोगों ने प्रशासन 
और बिजली विभाग के अधिकारियों 
से मांग की है कि तुरंत मौके पर नया 
ट्रांसफार्मर लगाया जाए।

स्कूल प्रिंसिपल की घर में घुसकर बेरहमी से हत्या

दिनदहाड़े गोलियां चलाकर युवक 
का अपहरण, एक आरोपी काबू

तेज रिसाव से जला ट्रांसफार्मर, 13 घंटे 
से बिजली और पानी की आपूर्ति ठप

खून से लथपथ मजदूर का शव मिलामहिला पर जानलेवा 
हमले में  एक काबू

दो हमलावरों ने पिता-पुत्र को बनाया बंधक, धारदार हथियार से ली जान, घर में ही चलाते थे स्कूल

10 से 12 हमलावरों ने तीन युवकों पर किया हमला, दो राउंड फायर

